
,,Djero, djero, djero! Sampoenang pademangă sewiteran tíangë, 
seantoekan ipoen tan wēnten sisip. Kewiaktianipoen tiang
anē sisip. Meawinan tiang raoeh meriki. njadiă djagi ngi-
ring kepesisip. Wangdēang mademang ipoen !"

Sang menonton sami kagiat, mireng wiadin miragi pengen-
dikan I Dēwă Gede Pageh poenikă. Sesampoennë I Dēwă
Gedē Pageh raoeh ring tengah kalanganē. sewiteranē kegeloet,
rangkoel-rinangkoel, sami menangis, tojaning panon mili ring
pipi. Sang mengantenang sami awelas asih. Pemoepoet katoer
ring peloenggoeh Idă Anakā Agoeng. Sang Peraboe kanggek
indikē poeaikă kebaos-baos ring pekajoenan. Irikă Sang Pe.
raboe ngawitin ngemariang pemarganē sanē doerkeramă.
Kaping kalih Idă mepinoenas ring Sangiang Peramă Kawi,
mangdēnē gelis Idă medoeē pekajoenan peremartă, doh ring
pekajoenan terimēdă, wangdă seloeiring pemargan ldă dados
betjik, ketoelad antuek kaoelă-kaoelanē samian. I Dēwă Gedē
Pageh kalih sewiteran Idanē, tan doeroes kepesisip. Ngawitin
daweg raină poenikă Sang Peraboe ngemargajang najă. kepere-
martan, makăawinan rahadjenging pemargan ldă Sang Nată
selami-laminnjă.




11. OEJAH.
Dedaaranē jan toeară misi oejah, jadiapin pepek basannē
anē lēn-lēnan, singdă melah rasannē.
Oejahë ento gaēnă adji jeh pasih. Anakē ngaē oejah di-
masan panesē wiadin dinoedjoenē adă panes. Jēning lakar
ngaē oejah, pengawit ngaē pondok maloe dipesisi; dipondok
ento ngewangoen paon lakar ngelablab oejah. Jēn soeb
peragat pondokē tekēn paonnē, lantas mară njoemoenin nga-
sahang bias dipesisi, lakar tongos naboeh. Moenggoeing ling
gah tongosē sekeneh-keneh. Jan soebă peragat tongosē ento,
lantas djoeangang jēh pasih, lambēs-lambēsang sig tongosē
anē asah totonan, nganti dată. Anē anggon njoeang jēh pasih:

